ՀԻՄՆԱՎՈՐՈՒՄ
[bookmark: _Hlk44354799][bookmark: _Hlk207967021] «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ 
ՆԱԽԱԳԾԻ ԸՆԴՈՒՆՄԱՆ

[bookmark: _Hlk44359539]1. Անհրաժեշտությունը։ «Հայաստանի Հանրապետության 2025 թվականի պետական բյուջեի մասին» օրենքում վերաբաշխում և լրացում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի (այսուհետ՝ Նախագիծ) ընդունումը պայմանավորված է Կառավարության 2025 թվականի օգոստոսի 28-ի N 1217-Լ որոշման 1-ին կետի 1-ին ենթակետով հաստատված 2025 թվականի լոլիկի մթերումների գործընթացի կազմակերպման միջոցառման (այսուհետ՝ Միջոցառում) իրականացման արդյունքում առաջացող պարտավորությունների կատարումն ապահովելու անհրաժեշտությամբ։
2. Ընթացիկ իրավիճակը և խնդիրները։ 2025 թվականի լոլիկի մթերումների գործընթացի կազմակերպման համար տոմատի մածուկի արտադրության նպատակով լոլիկի մթերումներ իրականացնող տնտեսավարող սուբյեկտներին պետք է տրամադրվի սուբսիդավորում հետևյալ պայմաններով՝
- 2000 տոննան ներառյալ լոլիկի մթերումներ իրականացնող տնտեսավարող սուբյեկտներին սուբսիդավորում չի տրամադրվում․
-  2000 տոննան գերազանցող մթերված լոլիկի յուրաքանչյուր 1 կգ-ի դիմաց տրամադրվում է 10.0 ՀՀ դրամի չափով սուբսիդավորում։  
Միջոցառման իրականացման համար անհրաժեշտ ֆինանսական միջոցների պահանջարկը գնահատվում է շուրջ 93,000,000 դրամ։
3. Կարգավորման նպատակը և բնույթը։ Նախագծով առաջարկվում է «Հայաստանի Հանրապետության 2025 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ կատարել համապատասխան փոփոխություններ և լրացումներ, ըստ որոնց 
[bookmark: _Hlk207029731]1) 1022 «Գյուղատնտեսության խթանման ծրագիրը» լրացվում է նոր` 1022-12019 «Լոլիկի մթերումների գործընթացի կազմակերպման միջոցառման շրջանակներում տնտեսավարող սուբյեկտներին սուբսիդավորում» միջոցառումով, որի իրականացման նպատակով անհրաժեշտ 93000.00 հազար ՀՀ դրամը հատկացվում է 1022 «Գյուղատնտեսության խթանման ծրագրի» 12004 «Գյուղատնտեսական հումքի մթերումների (գնումների) նպատակով տրամադրվող վարկերի տոկոսադրույքների սուբսիդավորում միջոցառումից»՝ վերաբաշխում կատարելու միջոցով։ 
Ոչ ֆինանսական արդյունքային ցուցանիշներ են նախատեսվում սուբսիդիա ստացող տնտեսավարողների թիվը (հատ)՝ 2 և մթերված լոլիկի քանակը (տոննա)՝ 9300։
Նվազեցվող միջոցառման գծով ընթացիկ տարվա բյուջեով ֆինանսական միջոցների վերականգնման և ոչ ֆինանսական արդյունքային ցուցանիշների փոփոխության անհրաժեշտությունը բացակայում է:
4. Նախագծի մշակման գործընթացում ներգրավված ինստիտուտները և անձինք։ Նախագիծը մշակվել է Էկոնոմիկայի նախարարության կողմից: Որոշման նախագծի մշակմանն այլ  ինստիտուտներ և անձինք չեն մասնակցել: 
5. Ակնկալվող արդյունքը։ Նախագծի ընդունման արդյունքում  հնարավորություն կլինի ապահովել 2025 թվականի լոլիկի մթերումների գործընթացի կազմակերպման միջոցառման իրականացման արդյունքում առաջացող պարտավորությունները:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ - Սույն որոշման նախագիծը բխում է Կառավարության 2021 թվականի նոյեմբերի 18-ի N 1902-Լ որոշումով հաստատված Հայաստանի Հանրապետության կառավարության 2021-2026 թվականների գործունեության միջոցառումների ծրագրի Էկոնոմիկայի նախարարության բաժնի 9.4-րդ միջոցառման  «Հումքի մթերման գործընթացին, կոնյակի ու կոնյակի սպիրտի արտահանմանն աջակցություն, ինչպես նաև գինեգործության ու կոնյակագործության արտադրության խթանման արդյունքում առաջիկա 5 տարիներին հումքի մթերման և թողարկվող արտադրանքի ծավալների ավելացում մինչև 50 %-ով կամ տարեկան շուրջ 10%-ով», ակնկալվող արդյունքից (հղում՝  https://www.arlis.am/Annexes/7/2023_N2300hav.1.pdf, 261-րդ էջ)։
